
» PENGENALAN

Sebelum kita mempelajari topik ini dengan lebih lanjut, anda perlu mengetahui
bahawa terdapat lima kaedah asas qawa’id fighiyyah yang dipersetujui oleh
majoriti ulama. Qawa’id fighiyyah tersebut adalah seperti yang dinyatakan
dalam Rajah 3.1. Kita akan mempelajari kesemua kaedah dalam Rajah 3.1 ini
bermula dengan Kaedah Asas 1.

Kaedah Asas 1
Setiap perkara dinilai
berdasarkan niat

Kaedah Asas 5 | Kaedah Asas 2

Adat sebagai sumber Keyakinan tidak hilang
rujukan hukum - L - dengan keraguan
F . - 5 4
KAEDAH ASAS 1
QAWA'ID
FIQHIYYAH

Kaedah Asas 4 ' Kaedah Asas 3
Kemudaratan mesti Kesukaran membawa

dihilangkan atau kemudahan

dihapuskan

Rajah 3.1: Lima kaedah asas qawa’id fighiyyah

Tahukah anda bahawa Kaedah Asas 1 (setiap perkara dinilai berdasarkan niat)
merupakan salah satu antara kaedah asas dan utama yang digunakan oleh para
fugaha dalam perundangan Islam? Kaedah ini juga disebut sebagai “al-qawa’id
al-khams al-kubra” atau “al-qawa’id al-asasiyyah”.

Oleh itu, topik ketiga ini akan membincangkan pengertian dan penghuraian
kaedah, sumber asal atau dalil kaedah dan contoh dan aplikasi berkaitan dengan
kaedah serta fungsi kaedah ini. Anda juga akan mempelajari dalam topik ini
tentang faktor utama disyariatkan niat, beberapa perkara berkaitan dengan niat
dan pecahan kaedah ini. Akhir sekali, pandangan sarjana Islam berkaitan
kepentingan kaedah ini dalam perundangan Islam akan turut dihuraikan kepada
anda. Mari kita mulakan pembelajaran!

3.1 PENGERTIAN DAN HURAIAN KAEDAH
ASAS 1

Pertama sekali, mari kita pelajari apakah maksud kaedah pertama ini. Kaedah
pertama ini membawa pengertian bahawa setiap perkara yang dilakukan oleh
mukallaf itu bergantung pada niat atau tujuannya. Dengan kata lain, kaedah
tersebut menjelaskan bahawa setiap perkataan atau perbuatan yang dilakukan
oleh mukallaf akan dinilai berdasarkan niat atau tujuannya.

Dalam Islam, niat sangat penting dalam menentukan sama ada amalan seseorang
itu mendapat pahala atau dosa. Niat juga dapat memastikan status sesuatu
perkara itu sama ada halal atau haram, sah atau rosak atau batal, atau sah dari
satu sisi dan batal dari sisi lain. Begitu juga niat dalam amalan ibadah; niat boleh
menjadikannya sama ada wajib atau sunat dan seumpamanya.

Selain itu, sesuatu amalan yang berkaitan dengan syarak, tidak memberi apa-
apa kesan melainkan dengan disertai niat. Ittifaq ulama mengatakan sekiranya
seseorang itu mempunyai niat untuk melakukan kebaikan dan kebajikan tetapi
gagal melakukannya kerana terdapat kesulitan (masyaqqah), dia akan tetap
diberikan pahala oleh Allah. Dalam konteks lain, ittifaq ulama mengatakan,
sekiranya seseorang itu berniat untuk melakukan perkara yang tidak baik dan
melakukannya seperti dendam atau seumpamanya, maka tindakan tersebut
dianggap berdosa.

3.2 CONTOH APLIKASI KAEDAH ASAS 1

Bolehkah anda berikan beberapa contoh bagi Kaedah Asas 1? Antara contoh
yang terbentuk daripada kaedah ini ialah:

(a) Seseorang memasuki masjid dengan bertujuan Dberistirahat, harus
hukumnya tetapi tidak mendapat ganjaran pahala. Namun, jika dia berniat
beriktikaf, dia akan mendapat ganjaran pahala;

(b) Seseorang yang memerah anggur dengan niat membuat cuka, harus
hukumnya. Jika dia berniat membuat arak, haram pula hukumnya;

(c) Seseorang yang mandi bertujuan menyejukkan badan, harus hukumnya.
Namun, sekiranya mandi itu bertujuan ibadat, dia akan mendapat pahala;

(d) Seseorang yang mengambil harta yang dijumpai (/ugatah) mendapat dosa
sekiranya dia mempunyai niat untuk memilikinya. Sebaliknya, jika dia
mengambil barang tersebut dengan niat untuk mencari dan menyerahkan
kembali kepada pemiliknya, maka dia mendapat pahala; dan

(e) Sesiapa yang masuk tidur sedangkan dia berniat untuk bangun solat sunat
pada tengah malam, namun disebabkan terlalu mengantuk atau tidak
terjaga dan dia terjaga apabila sudah masuk waktu Subuh, maka dia akan
mendapat pahala dan ditulis apa yang diniatkan itu.

Begitu juga sekiranya tujuan pembedahan pemindahan organ dilakukan untuk
menyelamatkan nyawa, maka ia disyariatkan. Namun, sekiranya pembedahan
ini dilakukan bertujuan untuk merosakkan badan si mati, contohnya, ia
diharamkan sama sekali.

Hakikatnya, niat mempunyai kedudukan yang sangat penting dalam kehidupan
umat Islam. Niat merupakan asas utama penerimaan amalan itu, sama ada
diterima atau ditolak oleh Allah s.w.t. Sekiranya amalan itu dilakukan secara
betul dari segi kaifiat, namun salah dari segi niatnya, maka ia tidak diterima oleh
Allah. Begitu juga sekiranya sesuatu amalan itu betul dari segi niatnya tetapi
salah dari segi kaifiatnya, ia juga menjadi sia-sia di sisi Allah. Justeru, kita perlu
memastikan amalan yang dilakukan menjadi amalan yang terbaik dan diterima
oleh Allah s.w.t. dengan cara memastikan niat itu ikhlas kerana Allah.

Sebagai kesimpulannya, terdapat amalan berserta niat yang tidak diterima Allah
iaitu niat yang baik untuk amalan yang jahat. Sebagai contoh:

(@ Mencuri untuk membantu si miskin (sebenarnya matlamat tidak
menghalalkan cara);

(b) Niat yang jahat untuk amalan yang baik seperti menderma untuk
mendapatkan perhatian orang ramai (riak); dan

(c) Niat yang jahat untuk amalan yang jahat, contohnya, minum arak dengan
niat untuk mabuk dan berhibur (maksiat).

Sebagai umat Islam, kita sudah pasti perlu mengamalkan amalan berserta niat
yang diterima Allah iaitu niat yang baik pada amalan yang baik (ibadah).
Bolehkah anda berikan beberapa contoh? Rajah 3.2 menunjukkan contoh bagi
kaedah ini.



TOPIK 3 KAEDAH ASAS 1: SETIAP PERKARA DINILAI BERDASARKAN « 35
NIAT (Lol 33430

Rajah 3.2: Menderma dengan niat yang ikhlas untuk membantu anak yatim merupakan
contoh bagaimana Kaedah Asas 1 dipraktikkan (niat yang baik pada amalan yang baik)
Sumber: http:/ /masjid-annur.com

AKTIVITI 3.1

1.  Huraikan dengan jelas kaedah al-Umur Bi Maqasidiha berserta
contoh.

2. Bincangkan bersama rakan anda aplikasi kaedah al-Umur Bi
Magasidiha dalam isu figh kontemporari di Malaysia.

3.3 SUMBER ASAL ATAU DALIL KAEDAH
ASAS 1

Asal atau dalil kaedah ini adalah didasarkan atau dirujuk kepada dalil al-Quran
dan hadis. Antaranya adalah seperti yang dinyatakan dalam Jadual 3.1.

Jadual 3.1: Asas atau Dalil bagi Kaedah Asas 1

Sumber

Asas atau Dalil

Al-Quran

759 il AT fealz BT 1,250 N1 1521 G

Maksudnya: "Pada hal mereka tidak diperintahkan melainkan supaya
menyembah Allah dengan mengikhlaskan ibadat kepadanya, lagi tetap
teguh di atas tauhid..."

(Surah al-Bayyinah, 98:5)

Maksudnya: "Dan (setiap) makhluk yang bernyawa tidak akan mati
melainkan dengan izin Allah, iaitu ketetapan (ajal) yang tertentu
masanya (yang telah ditetapkan oleh Allah). Dan (dengan yang
demikian) sesiapa yang menghendaki balasan dunia, kami berikan
bahagiannya dari balasan dunia itu, dan sesiapa yang menghendaki
balasan akhirat, kami berikan bahagiannya dari balasan akhirat itu..."

(Surah Ali-‘Imran 3:145)

Hadis

Daripada Umar Al-Khattab meriwayatkan bahawa Rasulullah s.a.w.
bersabda:

Maksudnya: "Sesungguhnya, setiap pekerjaan itu diambil kira
berdasarkan niat dan sesungguhnya, bagi setiap orang apa yang
diniatkannya. Sesiapa yang berhijrah kerana Allah dan Rasul-Nya,
maka hijrahnya itu kerana Allah dan Rasul-Nya. Sesiapa yang berhijrah
kerana dunia yang ingin diperolehnya, atau sesiapa yang berhijrah
kerana wanita yang ingin dikahwininya, maka hijrahnya itu
berdasarkan apa yang dia hijrahkan."

(al-Bukhari, Kitab: Bad” al-Wahy, Bab: al-Wahy, Bil. 1. Muslim, Kitab: al-
‘Imarah, Bil. 3530)

Hadis daripada Abu Hurairah yang diriwayatkan oleh Ibn Majah:
Maksudnya: "Manusia akan dibangkitkan berdasarkan niatnya."

(Ibn Majah, Kitab: al-Zuhd, Bab: al-Niyyah, Bil. 4219)

Hadis daripada Anas yang diriwayatkan oleh al-Baihaqji:
Jigy oa) Jae ¥
Maksudnya: "Tidak dikira amalan sesiapa yang tidak berniat."

Berdasarkan ayat al-Quran dan hadis dalam Jadual 3.1, dapat difahami bahawa
perkara yang menjadi ukuran kepada amalan seseorang adalah niat. Ia
merupakan pencetus dan pendorong kepada amalan seseorang. Berdasarkan
kepada niat, setiap amalan dapat dinilai sama ada baik, terpuji, buruk atau
tercela. Berdasarkan niat, seseorang itu juga akan menerima hasil daripada
tindakannya bersesuaian dengan tujuannya.

INUVILEW, )

Sabda Rasulullah s.a.w.:
EIE b ¢ 3 b s I W) oy JeEY W)
sty g Al ) g sty Jig bl J) e

Maksudnya: "Sesungguhnya, setiap pekerjaan itu diambil kira berdasarkan
niat dan sesungguhnya, bagi setiap orang apa yang diniatkannya. Sesiapa
yang berhijrah kerana Allah dan Rasul-Nya, maka hijrahnya itu kerana Allah
dan Rasul-Nya."

Hadis ini menjelaskan tentang kepentingan niat dalam Islam.
Terangkan mengapa niat sangat ditekankan dalam Islam dan berikan
tiga kepentingan niat dalam Islam.

3.4 CABANG ATAU PECAHAN KAEDAH
ASAS 1

Tahukah anda, daripada Kaedah Asas 1 (setiap perkara dinilai berdasarkan niat),
terdapat tiga lagi kaedah yang bernaung di bawahnya? Tiga kaedah tersebut
disenaraikan dalam Rajah 3.3.

Setiap Perkara Dinilai
Berdasarkan Niat

i ’ i ’ "

Sesuatu lafaz Niat dalam sumpah Amalan fardu tidak

berdasarkan niat dapat mengkhususkan terlaksana
orang yang lafaz umum tetapi dengan niat sunat
melafazkannya tidak mengumumkan

lafaz khusus

Rajah 3.3: Tiga kaedah pecahan daripada Kaedah Asas 1 (setiap perkara dinilai
berdasarkan niat)

Mari kita pelajari ketiga-tiga cabang kaedah ini dalam bahagian yang seterusnya.

3.4.1 Sesuatu Lafaz Berdasarkan Niat Orang yang
Melafazkannya (Maqasid al-Lafz "ala Niyyat al-

Lafizi atau &5 Ladl Je il Jpds)

Kaedah ini bermaksud sesuatu lafaz atau perkataan yang mempunyai pelbagai
maksud dari segi bahasa, syarak atau adat penggunaannya perlu ditentukan
realitinya oleh si penutur untuk mengelakkan kesamaran dan kekeliruan dalam
memahaminya.

Sebagai contoh, suami yang mengulang-ulang perkataan cerai kepada isterinya.
Pengulangan ini mungkin bermaksud menambah bilangan talak atau
menjelaskan lagi kehendaknya untuk mentalak isterinya, sedangkan isteri tidak
mendengar akibat masalah pendengaran. Oleh itu, talak tersebut perlu
ditentukan oleh si penuturnya iaitu suami.

3.4.2 Niat dalam Sumpah Dapat Mengkhususkan
Lafaz Umum tetapi Tidak Mengumumkan
Lafaz Khusus (Al-Niyyah Fi al-Yamin Tukhasis
al-Lafz al-"Am Wa La Tu’ammim al-Khas atau

‘f\-;‘j‘ 2 ¥ A Zgj tw‘ !. el/j‘ Y 48, .i/:os‘ 3 ’:\:“fﬁ)

-

Apakah maksud kaedah ini? Kaedah ini membawa maksud bahawa niat yang
dilakukan oleh seseorang dalam sumpah boleh mengkhususkan kepada lafaz
yang umum, namun tidak boleh mengumumkan lafaz yang khusus.

Sumpah yang mengkhususkan lafaz yang umum adalah seperti berikut:

Seseorang bersumpah dengan berkata, “Demi Allah, aku tidak akan
bercakap dengan seseorang, tetapi yang dimaksudkan adalah orang
tertentu iaitu Ahmad.” Maka, sumpahnya tersebut hanya berlaku pada
Ahmad, bukan dengan semua orang.

Bagaimana pula dengan sumpah yang mengumumkan lafaz yang khusus? Bagi
sumpah yang mengumumkan lafaz yang khusus adalah seperti berikut:

Seseorang itu bersumpah dengan berkata, “Demi Allah, aku tidak akan
minum air biar dahaga sekalipun.” Maka, tidak dianggap sumpah kalau
dia makan nasi atau seumpamanya sebab sumpahnya hanya khusus
kepada minum sahaja. Dalam sumpah ini, ia tidak boleh mengumumkan
lafaz khusus.

3.4.3 Amalan Fardu Tidak Terlaksana dengan Niat
Sunat (Al-Fard La Ya ta‘ada Bi Niyyat al-Nafl

atau J&31 Ly <3 Y p3d)

Kaedah ini menerangkan bahawa amalan fardhu tidak sah dengan niat sunat.
Amalan fardhu akan diterima dengan niat fardhunya dan ia tidak boleh ditukar
atau digantikan dengan niat amalan sunat, melainkan dalam beberapa perkara
yang telah dibincangkan oleh ulama.

Antara contoh bagi situasi ini ialah apabila seseorang yang berniat haji dan
umrah dengan niat amalan sunat, namun hakikatnya, dia masih mempunyai
tanggungjawab wajib, maka apa yang dia niatkan itu secara langsung bertukar

menjadi fardu tanpa perselisihan pendapat ulama. Contoh tersebut adalah
berdasarkan kepada kaedah pengecualian yang menyebut bahawa amalan fardu

terlaksana dengan niat sunat atau JLJ\ Ews I ERN el

SEMAK KENDIRI 3.1 A

1.  Kemukakan tiga kaedah pecahan yang bernaung di bawah kaedah
al-umur bi maqasidiha berserta contoh yang relevan.

2. Bincangkan bersama rakan anda kaedah pecahan berikut dan
aplikasinya di Malaysia:
(a) Lafaz berdasarkan niat orang yang melafazkannya;

(b) Niat dalam sumpah dapat mengkhususkan lafaz umum
tetapi tidak mengumumkan lafaz khusus; dan

(¢) Amalan fardu tidak terlaksana dengan niat sunat.

\ J

3.5 KONSEP NIAT MENURUT PERSPEKTIF
ISLAM

Subtopik kelima ini akan memfokuskan tentang niat di mana anda akan
mempelajari tentang pengertian, hukum niat dalam ibadah, tempat niat, status
niat dan fungsi pensyariatan niat. Mari kita teruskan pembelajaran dengan
meneruskan pembacaan ke bahagian seterusnya.

3.5.1 Pengertian Niat

Apakah yang dimaksudkan dengan niat? Niat dari sudut etimologi adalah
“maksud dan keinginan hati untuk melakukan sesuatu”.

Dari sudut terminologi syarak pula, maksud niat adalah berazam (bertekad)
untuk melaksanakan ibadah semata-mata untuk mendekatkan diri kepada Allah.
Terdapat juga takrifan lain yang menghuraikan niat sebagai keinginan hati untuk
menjalankan ibadah baik yang wajib atau yang sunnah dan keinginan terhadap
sesuatu ketika itu atau untuk waktu yang akan datang.

3.5.2 Hukum Niat dalam Ibadah

Apakah hukum niat dalam ibadah? Hukum niat dalam setiap ibadah adalah
wajib. Ini adalah berdasarkan firman Allah:

Maksudnya: "Padahal mereka tidak disuruh kecuali supaya menyembah Allah
dengan ikhlas mentaati-Nya..."

(Surah al-Bayyinah 98: 5)

Makna ikhlas pada ayat (O":«f’:@') tadi menunjukkan kepentingan niat dalam

sesuatu ibadah yang dilakukan. Ini adalah kerana segalanya akan dinilai
berdasarkan niat dan tujuannya.

Sabda Rasulullah s.a.w.:
S5 6 A I W5 ¢ oy Jusl W)

Maksudnya: "Setiap amalan (harus) dengan niat dan setiap orang mendapatkan
(ganjaran) sesuai dengan niatnya."

(al-Bukhari, Kitab: Bad” al-Wahy, Bab: al-Wahy, Bil. 1. Muslim, Kitab: al-‘Imarah,
Bil. 3530)

3.5.3 Tempat Niat

Tahukah anda di manakah tempat untuk kita berniat? Tempat niat adalah dalam
hati. Jika seseorang berniat untuk wuduk dalam hati, kemudian dia berwuduk,
maka sah wuduknya walaupun dia tidak melafazkan niat tersebut. Dalam niat
tidak diharuskan mengucapkannya dengan lisan, akan tetapi memadai dalam
hati. Namun, jika seseorang berniat dalam hati dan mengucapkannya dengan
lisan, maka itu adalah lebih sempurna. Ini adalah kerana niat adalah keikhlasan,
maka tempatnya adalah dalam hati. Jadual 3.2 memaparkan pendapat fugaha
tentang lafaz niat.

Jadual 3.2: Pendapat Fugaha tentang Lafaz Niat

Mazhab Pendapat tentang Lafaz Niat

Hanafi Sebahagian mengatakan sunat, manakala sebahagian yang lain
mengatakannya makruh.

Maliki Boleh tetapi lebih utama ditinggalkan. Bahkan, sebahagian pengikutnya
yang lain menganggap bidaah kecuali bagi orang yang meragukan,
maka boleh melafazkan niat untuk menghilangkan keraguan.

Syafie Sunat melafazkannya.

Hambali Bagi orang yang tidak mampu menghadirkan niat dalam hati atau ragu-
ragu dalam niatnya, maka memadai baginya niat pada lisan.

3.5.4 Status Niat

Bagaimana pula dengan status niat? Para fuqaha berbeza pendapat dalam
menentukan status niat dalam ibadah sama ada ia merupakan syarat atau rukun.
Sebahagian ulama berpendapat bahawa niat itu rukun ibadah. Sebahagian yang
lain pula berpendapat bahawa niat itu syarat ibadah. Namun, mereka bersepakat
mengatakan bahawa ibadah itu tidak sah, jika tanpa niat. Sebagai contoh,
seseorang yang berwuduk tanpa niat, maka wuduknya adalah batal.

3.5.5 Faktor atau Fungsi Pensyariatan Niat

Tahukah anda kenapa niat disyariatkan? Terdapat beberapa faktor yang
mensyariatkan niat. Antara faktor dan fungsi utama disyariatkan niat adalah
seperti yang diterangkan dalam Jadual 3.3.

Jadual 3.3: Faktor atau Fungsi Disyariatkan Niat
Fungsi Contoh

Membezakan antara
ibadah dengan adat
kebiasaan

Menahan diri daripada makan. Kadangkala kerana

berpuasa dan kadangkala dengan tujuan menguruskan
badan.

Mengeluarkan harta sebagai sedekah atau rutin harian
biasa.

Membezakan status
ibadah, sama ada
fardu atau wajib,
sunat, qada atau
tunai

Niat solat fardu atau niat solat sunat.

Dalam berwuduk, mandi, solat dan puasa, adakalanya
ditunaikan dalam rangka menunaikan kewajiban (fardu)
atau sunat, sebagaimana tayammum; adakalanya pula
ditunaikan untuk membersihkan dari hadas atau jinabah.
Maka, niat dalam hal ini dapat menentukan status antara
satu ibadah dengan ibadah yang lain.

Menentukan sah
atau tidak perbuatan
ibadah tertentu

Solat fardu niat solat sunat.

Sebagai rumusan, kita dapat simpulkan bahawa niat disyariatkan untuk
membezakan status atau kedudukan antara satu ibadah dengan ibadah yang
lain.

AKTIVITI 3.3 )

1. Nyatakan pengertian niat dari sudut etimologi dan terminologi.
2. Terangkan dengan jelas fungsi pensyariatan niat.
3.  Terdapat pro dan kontra ulama dalam menentukan status niat

dalam ibadah. Apakah ia merupakan syarat atau rukun? Berikan
pendapat anda tentang perkara ini.

3.6 PANDANGAN ULAMA BERKAITAN
KAEDAH ASAS 1

Akhir sekali, mari kita pelajari apakah pandangan ulama terhadap Kaedah Asas
1. Menurut Syeikh ‘Umar Ibn Saleh, kaedah ini dianggap sebagai kaedah yang
paling asas dan penting antara kaedah figh yang lain. Ini adalah kerana
menurutnya, kaedah ini boleh diaplikasikan ke dalam pelbagai isu dan masalah
seperti ibadat, muamalat, munakahat dan sebagainya (Ibn Saleh, 2004).

Syeikh ‘Abdul ‘Aziz Muhammad ‘Azzam pula menyebut dalam kitabnya
bahawa kaedah ini menjelaskan tentang kepentingan niat dalam melakukan
sesuatu perkara. Niat itu bukan terletak pada ucapan tetapi terletak pada hati
sanubari. Tegasnya, niat memainkan peranan yang cukup penting dalam
menentukan sesuatu perkara (Muhammad ‘Azzam, 2004).

Kesimpulannya, kaedah setiap perkara dinilai berdasarkan niat merupakan salah
satu kaedah fighiyyah yang boleh digunakan oleh ahli ulama pada hari ini dalam
menyelesaikan pelbagai masalah ummah yang tidak terdapat dalam nas al-
Quran dan hadis, sama ada menggunakan kaedah ijtihad, qiyas dan sebagainya.
Walau bagaimanapun, ulama pada hari ini perlu bijak menggunakan fikiran
mereka dalam mengeluarkan hukum, di mana hukum yang dikeluarkan
mestilah bersumberkan al-Quran, hadis, giyas dan ijma” ulama. Ini adalah kerana
setiap masalah yang berlaku adalah berbeza mengikut peredaran zaman. Selain
itu, hukum yang dikeluarkan juga perlulah bersesuaian dan bertepatan dengan
keadaan pada zaman tersebut.

Dapat disimpulkan juga bahawa setiap perbuatan mukallaf itu akan dikira
berdasarkan niatnya. Jika niatnya ke arah kebaikan, maka dia akan mendapat
pahala. Namun, jika sebaliknya, dia akan mendapat kemurkaan daripada Allah
s.w.t. Niat juga merupakan salah satu alat pengukur bagi perbuatan mukallaf
sama ada dari segi ibadah, muamalat, munakahat mahupun jenayah. Akhir kata,
sesuatu amal ibadat itu akan sempurna jika sesuatu perbuatan itu disertakan
dengan niat.

SEMAK KENDIRI 3.2 A

1. Kemukakan dua pandangan sarjana Islam berkaitan dengan
kaedah setiap perkara dinilai berdasarkan niat.

2. Pada pandangan anda, sejauh manakah kaedah setiap perkara
dinilai berdasarkan niat boleh diaplikasikan dalam isu figh semasa
pada hari ini. Berikan pandangan anda dan bandingkan jawapan
anda dengan rakan yang lain.

\ J

m.......OO'lU-.....OO..---...0.0.0.0---

Kaedah Asas 1 (setiap perkara dinilai berdasarkan niat) merupakan salah
satu antara kaedah asas dan utama yang digunakan oleh para fuqgaha dan
ulama dalam perundangan Islam. Kaedah ini membawa pengertian bahawa
setiap perkara yang dilakukan oleh mukallaf itu bergantung pada niat atau
tujuannya.

Antara contoh yang terbentuk daripada kaedah ini ialah:

— Seseorang yang memerah anggur dengan niat membuat cuka, harus
hukumnya. Jika dia berniat membuat arak, maka haram hukumnya.

— Seseorang yang mandi bertujuan menyejukkan badan, harus hukumnya.
Namun, sekiranya mandi itu bertujuan untuk ibadat, maka dia akan
mendapat pahala.

Kaedah ini juga disebut sebagai “al-qawa’id al-khams al-kubra” atau “al-
gawa’id al-asasiyyah”.

Kaedah setiap perkara dinilai berdasarkan niat adalah bersumberkan kepada
dalil al-Quran dan Sunnah di mana terdapat banyak dalil yang berkaitan
dengan kaedah ini.

Terdapat tiga pecahan atau cabang yang terbentuk daripada kaedah setiap
perkara dinilai berdasarkan niat iaitu lafaz berdasarkan niat orang yang
melafazkannya, niat dalam sumpah dapat mengkhususkan lafaz umum
tetapi tidak mengumumkan lafaz khusus dan amalan fardu tidak terlaksana
dengan niat sunat.

Kaedah setiap perkara dinilai berdasarkan niat adalah berkait rapat dengan
konsep niat. Niat dari sudut etimologi bererti maksud dan keinginan hati
untuk melakukan sesuatu. Dari sudut syarak, ia membawa maksud
keinginan hati untuk menjalankan ibadah baik yang wajib atau sunat dan
keinginan akan sesuatu ketika itu atau untuk waktu yang akan datang.
Hukum niat dalam setiap ibadah adalah wajib dan tempat untuk berniat
adalah dalam hati. Ia disyariatkan untuk membezakan status atau
kedudukan antara satu ibadah dengan ibadah yang lain.

Menurut Syeikh “‘Umar Ibn Saleh, kaedah ini dianggap sebagai kaedah yang
paling asas dan penting antara kaedah figh yang lain. Kaedah ini
menurutnya, boleh diaplikasikan ke dalam pelbagai isu dan masalah seperti
ibadat, muamalat, munakahat dan sebagainya. Sementara itu, Syeikh ‘Abdul
‘Aziz Muhammad ‘Azzam pula menyatakan bahawa kaedah ini menjelaskan
tentang kepentingan niat dalam melakukan sesuatu perkara.

Kesimpulannya, kaedah setiap perkara dinilai berdasarkan niat merupakan
salah satu kaedah fighiyyah yang boleh digunakan oleh ahli ulama pada hari
ini dalam menyelesaikan pelbagai masalah ummah yang tidak terdapat
dalam nas al-Quran dan hadis.

KATA KU Cl e A

Al-fardhu ya ta’ada bi niyyat al-nafl Magqasid al-lafz ‘ala niyyat al-lafaz

Al-niyyah fi al-yamin tukhasis al-lafz Mujmal

al-‘am wa la tu’ammim al-khas
Al-gawa’id al-asasiyyah
Al-qawa’id al-khams al-kubra

Mugqayyad
Niat

Setiap perkara dinilai berdasarkan niat

Ittifaq

Kesulitan (masyaqqah)

